
				EDIKTUA, ezkontzaz kanpoko seme-alabentzako neurriei buruzko adostasun gabeko 606/2015 prozeduraren ondoriozkoa.

				Bilboko Lehen Auzialdiko 5. zenbakiko Epaitegia (Familia).

				Judizioa: ezkontzaz kanpoko seme-alabentzako neurriei buruzko adostasun gabeko 606/2015 prozedura.

				Gaia: seme-alabentzako neurriak.

				Demandatzailearen prokuradorea: Itziar Barandiaran Santamaria.

				 

				Judizio horretan epaia eman da 2020-02-03an. Horren bidez amaiera eman zaio prozesuari.

				Victorien Moussa Namdanga demandatuaren egungo bizilekua ezezaguna denez, aipatutako ebazpena Euskal Herriko Agintaritzaren Aldizkarian argitaratuko den ediktu baten bidez jakinaraztea erabaki da, Prozedura Zibilaren 1/2000 Legearen (PZL) 497.2 artikuluan xedatutakoari jarraituz.

				Ebazpen horren aurka apelazio-errekurtsoa jar daiteke, hogei egun balioduneko epean, ediktu hau argitaratzen denetik hasita, jakinarazitako ebazpenean bertan adierazten den eran.

				Aurkaratzeko modua: apelazio-errekurtsoa aurkeztu behar da Bizkaiko Probintzia Auzitegian (PZL, 455. artikulua). Errekurtsoa idatziz egin behar da, eta idazkia epaitegi honetan aurkeztu behar da jakinarazpena egin eta hurrengo egunetik hogei egun baliodun igaro baino lehen. Idazki horretan honako datu hauek adierazi behar dira: aurkaratzea zein alegaziotan oinarritzen den, eta apelatutako ebazpena eta aurkaratutako erabakiak zein diren (PZL, 458.2 artikulua).

				Errekurtsoa jarri ahal izateko, 50 euroko gordailua eratu beharko da; baldintza hori bete ezean, ez da errekurtsoa izapidetzea onartuko. Gordailua egiteko, zenbateko hori zainpean jarri beharko da epaitegi honek Banco Santander banketxean gordailuak egiteko eta kopuruak zainpean jartzeko daukan kontuan. Kontuaren zenbakia 4709 da, eta ordainagiriaren kontzeptuan hauxe adierazi behar da: «Errekurtsoa»; kodea: 02-Apelazioa. Zainpean jarri izana frogatu beharko da errekurtsoa aurkezten denean (BJLO, 15 DA).

				Errekurtsoa aurkezteko, ez dute gordailurik jarri behar xedapen horretako 5. zenbakian aipatzen direnek, eta doako laguntza juridikorako eskubidea onartuta dutenek ere ez.

				Interesdunak eskuragarri dauka jakinarazten den ebazpenaren testu osoa, epaitegi honetako bulego judizialean, eta, han, osorik aztertu ahal izango du.

				Bilbao, 2020ko otsailaren 4a.

				JUSTIZIA ADMINISTRAZIOAREN LETRADUA.

